
TIJORAT BANKLARIDA 
KREDITLASH JARAYONLARINI 
TAKOMILLASHTIRISH 
MASALALARI

Nozima Abdullayeva
Toshkent moliya instituti mustaqil tadqiqotchisi

Annotatsiya: Maqolada tijorat banklarida kreditlash jarayonlarini tashkil etish, kreditlashni amalga oshirish, kreditlashga 
ta’sir qiluvchi omillar va kreditlarning risk darajasi, kredit sifati, muammoli kreditlar va unga ta’sir etuvchi omillar tahlili 
ko‘rib chiqilgan.

Kalit so‘zlar: kredit, kreditlash jarayoni, kredit amaliyoti, kredit va kredit portfeli sifati, muammoli kreditlar, kredit moni-
toringi. 

Abstract: The article discusses the quality of commercial bank loans, bad loans, factors and causes of problem loans, 
measures to eliminate or reduce credit risks and problem loans in commercial banks.

Key words: credit, credit process, credit practice, credit quality, portfolio quality, problem loans, overdue debt, monitoring 
of loans. 

Аннотация: В статье рассматриваются вопросы кредитования, процесс и практика кредитования коммерческого 
банка, факторы влияющие на процесс кредитования, степень кредитного риска, качества кредитов, проблемные 
кредиты и анализ факторов и причин возникновения проблемных кредитов.

Ключевые слова: кредит, процесс кредитования, практика кредитования, кредит и качество кредитного портфеля, 
проблемные кредиты, кредитный мониторинг. 

K I R I S H
Jahonning qator mamlakatlari banklari faoliyatida bo‘lganidek, mamlakatimiz tijorat banklari ham kreditlash 

faoliyatini olib borishda qator qiyinchilik va muammolarga duch kelmoqda. Biz buni tijorat banklarini daromad 
keltiruvchi aktivlarining asosiy qismini tashkil etuvchi kreditlar orasida muammoli kreditlarning mavjudligidan 
ko‘rishimiz mumkin va mamlakatimizda mazkur muammolarni yechishga alohida e’tibor berilishi ham kreditlar 
sifatiga katta e’tibor berilayotganligini ko‘rsatadi. 

A D A B I Y O T L A R  S H A R H I
Banklar jalb qilingan mablag‘lardan asosan kredit berish sifatida foydalanib undan daromad olar ekan, 

qarz oluvchidan kredit mablag‘larining to‘liq va o‘z vaqtida undirib olish masalasi banklar uchun ustuvor vazi-
falardan biri hisoblanadi. Chunki “bank sarmoya egasi sifatida sarmoyani emas, balki sarmoyadan foydala-
nish huquqini ma’lum bir shart va ustama foizlar bilan sotadi”1. Bank kreditlarining holati, bank kreditlarining 
sifati bir tomondan, uning kredit siyosati talabilarning lozim darajada bajarilishi bankga bog‘liq bo‘lsa, ikkinchi 
tomondan, mijozlarning kredit shartnomada o‘z zimmasiga olgan majburiyatlarini bajarishiga ham bog‘liq 
bo‘ladi. Odatda ilmiy adabiyotlarda va tijorat banklari amaliyotida ko‘proq e’tiborni “muammoli kreditlar” yoki 
“muammoli aktivlar”ga qaratishadi. Bizning fikrimizcha, muammoli kreditlar muammoli aktivlarning bir qismi 
hisoblangani uchun bank aktivlarining sifat darajasi bank kreditlarining sifat darajasiga uzviy bog‘liqliligiga alo-
hida e’tibor qaratilish lozim. Agar biz O‘zbekiston Respublikasi Markaziy bankining aktivlar sifatiga munosaba-
tini qaraydigan bo‘lsak, u 2015-yilda qabul qilingan va oxirgi marta 2022-yil 11-yanvarda qo‘shimchalar kiritilgan 

1	 Лаврушин О. И. Банковское дело. Учебник –М:. Финансы и статистика, 2010. с. 132.

“Tijorat banklarida aktivlar sifatini tasniflash va aktivlar bo‘yicha ehtimoliy yo‘qotishlarni qoplash uchun zaxi-
ralar shakllantirish hamda ulardan foydalanish tartibi to‘g‘risidagi nizom”da o‘z aksini topgan. Mazkur nizomda 
“aktivlar – kredit, mikroqarz, overdraft, lizing, faktoring, qimmatli qog‘ozlar, investitsiyalar, boshqa banklardagi 
mablag‘lar, olinishi lozim bo‘lgan hisoblangan va (yoki) undirilmagan foizli va foizsiz daromadlar, bankning 
boshqa xususiy mulklari, bo‘lib-bo‘lib to‘lash shaklida sotilgan mulklar, balansdan tashqari moddalar (chaqirib 
olinmaydigan kredit majburiyatlari, foydalanilmagan kredit liniyalari, akkreditivlar, kafolatlar) hamda kredit ta
vakkalchiligi mavjud bo‘lgan boshqa aktivlar va balansdan tashqari moddalar” ekanligi qayd etilgan2. Ko‘rinib 
turibtiki, bu nizom bo‘yicha aktivlar sifatining tasnifi kreditlar sifatida ham o‘z ifodasini topadi. Biz mahalliy tijorat 
banklarimiz faoliyatining asosiy yo‘nalshini kreditlash operatsiyalari tashkil qilishini hisobga olib “kreditlarning 
sifati darajasi”ni aniqlash va hisoblash bo‘yicha alohida me’yoriy hujjat qabul qilinishi va kredit risklarining dara-
jasiga qarab kreditlar sifati baholanishi, unda muammoli kreditlar ularning risk darajasiga qarab alohida tasnif
lanishi hamda ular bo‘yicha zaxiralar yaratish, ularni kamaytirish bo‘yicha monitoring usullari belgilab qo‘yilishi 
maqsadga muvofiq deb o‘ylaymiz. Kreditlash jarayoni va kredit sifati bo‘yicha biz mahalliy olimlarimizdan prof. 
Sh. Z. Abdullayeva3 kreditlarning sifati darajasi kredit shartnoma shartlarining o‘z vaqtida bajarilmasligi va kredit 
bilan bog‘liq risklarni ustuvor me’zon sifatida baholasa, mazkur sohaning yana bir vakili U. A. To‘xtaboyev4 kredit 
munosabatlarida vaqt me’zonini ilgari surishini ko‘rishimiz mumkin. Dotsent F. K. Xolmamatov5 mamlakatimiz 
tijorat banklari kreditlash faoliyatini olib borishda bir qancha qiyinchilik va muammolarga duch kelayotganligini 
ta’kidlagan. Rossiyalik olimlardan O. I. Lavrushin6 esa kreditlar va foizlarning o‘z vaqtida qaytmasligi va kredit 
risklarning yuzaga kelishi kredit sifatini tushirishiga e’tibor qaratadi. Rossiyalik S. E. Zaychenko, Y. Y. Platonova 
va Y. N. Rublevalarning7 fikriga ko‘ra qarz oluvchi tomonidan qarzni to‘liq yoki o‘z vaqtida to‘lamaslik ehtimolini 
keltirib chiqaradigan omillarning tasnifi juda kengdir. 

T A D Q I Q O T  M E T O D O L O G I YA S I
Mazkur maqola mavzusi zamonaviy va dolzarb bo‘lib uni tadqiq qilishda kreditlashga oid materiallar anal-

iz-sintez usulidan foydalangan holda o‘rganildi va xulosalar shakllantirildi. Qiyosiy tahlil, guruhlash, empirik 
va kuzatish metodlaridan foydalangan holda bank kreditlash amaliyotdagi mavjud muammolarning sabablari, 
ularni bartaraf etish yo‘llari bo‘yicha fikr va xulosalar shakllantirildi.

T A H L I L  V A  N A T I J A L A R
Kreditdan samarali foydalanish banklar moliyaviy barqarorligiga bevosita ta’sir ko‘rsatadi va tijorat 

banklarining kreditlash amaliyotini takomillashtirib borishni taqozo qiladi. O‘zbekiston Respublikasi Markaziy 
banki ma’lumotlariga ko‘ra, iqtisodiyotni kreditlash  sur’atlarining o‘sishi, asosan, milliy valyutada ajratilgan 
kreditlar hisobiga tezlashdi. Xususan, 2022-yilda aholi va tadbirkorlik subyektlariga jami 203 trln.  so‘m yoki 
2021-yilga nisbatan 22  foizga ko‘p kreditlar ajratildi. Iqtisodiyotning real sektoriga yo‘naltirilgan kreditlarning 
43,7  foizi  sanoatga,  22,0 foizi  savdo va umumiy ovqatlanishga, 11,6  foizi  qishloq xo‘jaligini  rivojlantirishga, 
5,7 foizi qurilishga hamda 5,2 foizi transport va kommunikatsiya sohasiga ajratilgan. Natijada 2022-yil yakun-
lari bo‘yicha iqtisodiyotga ajratilgan kredit qo‘yilmalari qoldig‘i  403,1 trln  so‘mga yetib,  21,4  foizga  o‘sdi. 
Yuridik shaxslarga ajratilgan kredit qo‘yilmalari qoldig‘i jami 302,1 trln. so‘m bo‘lib 15,1 foizga, jismoniy shaxs
larga ajratilgan kredit qo‘yilmalari esa jami 100,9 trln. so‘m bo‘lib qariyb 1,5 barobarga o‘sdi. Ipoteka kreditlari 
qoldig‘i 1,3 barobarga, mikroqarzlar 1,8 barobarga va aholiga ajratilgan chakana kreditlar qoldig‘i 1,6 baro-
barga  oshdi. Tijorat banklari tomonidan 2023-yil 1-choragida iqtisodiyotga qariyb  74 trln  so‘mlik kreditlar 
ajratildi. Bunda aholiga berilgan avtokreditlar, mikroqarzlar va iste’mol kreditlari asosiy o‘rin egallagan. Kredit 
portfeli tarkibida imtiyozli kreditlar ulushi  2022-yil boshida 37,7 foizdan 2023-yil yanvar holatiga 33,2 foizgacha 
pasaygan bo‘lsa, 2023-yilning birinchi choragida ularning ulushi 32,4 foizgacha, imtiyozli kreditlar ulushi  2023-
yilda 20 foizgacha pasaydi. 8 

2	 www.cbu.uz. O‘zbekiston Respublikasi Markaziy banki rasmiy sayti ma’lumotlari.
3	 Abdullayeva Sh. Z., Azizov U. O‘. Bank ishi. II kitob. – T.: Iqtisod-moliya, 2019. – 548 b. 
4	 To‘xtaboyev U. A.  Muammoli kreditlar va ularni bartaraf etish yo‘llari. // Iqt.  fanlar nomzodi ilmiy darajasini olish uchun yozilgan 

avtoreferat. – T., 2006. 
5	 Xolmamatov F. K. Respublikamiz bank tizimida muammoli kreditlarning amaliy holati va ularni kamaytirish yo‘llari. www. seientificpro-

grecc.uz. – 488 b.
6	 Лаврушин О. И. Банковские риски. Учебник // Л. Н. Красавина, И. В. Ларионова, М. А.; под ред. О. И. Лаврушина, Н. И. 

Валенцевой. – М.: КноРус, 2019. – С. 147.
7	 Зайченко С. Е., Платонова Ю. Ю. Инструменты управления портфелем проблемных кредитов в современных условиях // 

Банковская деятельность. – 2011. – № 4 (436). – С. 28–36; Рублева Елена Николаевна. Инструменты управления проблемными 
кредитами банков // Бизнес. Образование. Право. – 2012. – № 4 (21). – С. 200–202.

8	 www.cbu.uz. O‘zbekiston Respublikasi Markaziy banki rasmiy sayti ma’lumotlari asosida 

1-jadval: Tadbirkorlik subyektlariga ajratilgan kreditlar (mlrd. so‘m)9

Kredit 2015-y.  2016-y.  2017-y.  2018-y.  2019-y.  2021-y. 
Tadbirkorlik subyektlariga ajratilgan kreditlar 12459,1 16630,8 19564,7 30648,8 55430,0 48389,7
Mikrokreditlar 2526 3326 6725 8748 10760 10936
Mikrokarzlar - - 8 2603 50018 64507
Kichik tadbirkorlik uchun kreditlar 1981 2101 2850 5623 7614 11332

Biz yuqoridagi jadval ma’lumotlariga ko‘ra, 2020-yilda tadbirkorlik subyektlariga ajratilgan kreditlar 
48389,7 mlrd.  so‘mni tashkil etib 2015-yilga nisbatan 388,8 foizga oshgan. Mikrokreditlar esa 2020-yilda 
10936  mlrd.  so‘mni tashkil etgan va u 2015-yilga nisbatan 432,9 foizga oshgan. Xalqaro moliya institutlari 
prognozlari bo‘yicha global inflyatsiyaning o‘tgan yil yakunidagi 8,7 foizdan 2023-yilda 7 foizgacha va 2024-yil 
yakunida 4,9 foizgacha pasayishi prognoz qilinmoqda. Shu sababli xalqaro bank tizimida kreditlash shartlarida 
qat’iylik va kelgusi risklar yil oxirigacha saqlanib qolishi kutilmoqda10. Keyingi yillarda respublika tijorat bankla-
rida mavjud bo‘lgan muammoli kreditlar ulushi (90 kundan ortiq muddatga kechiktirilgan) 0,6 foiz bandga oshib, 
2021-yil boshiga 2,1 foizni (5,8 trln. so‘m) tashkil etganini ko‘rishimiz mumkin.

1-rasm: Muammoli kreditlarning hajmi va jami kreditlardagi ulushi11

Muammoli kreditlar salmog‘ining oshishi 2020-yilda boshlangan pandemiya jarayonlari bilan bog‘liq. Bu 
davrda kreditlar va ular bo‘yicha belgilangan foizlarni to‘lash bo‘yicha obyektiv va subyektiv sabablar paydo 
bo‘ldi. Obyektiv sabab shundaki, tadbirkorlik faoliyatini yurita olmagan ba’zi subyektlar foyda olmagani uchun 
kreditlarni o‘z vaqtida to‘lay olmagan bo‘lsa, ba’zi tadbirkorlik subyektlari subyektiv yondashuv qilib “pandemi-
yadan manfaat” usulidan foydalanishdi, ya’ni bank kreditlarini va ular bo‘yicha foizlarni “to‘la olmaslik yo‘li”ga 
o‘tishdi. Bu o‘z navbatida bank kreditlari bo‘yicha to‘lanmagan kreditlar ulushininng ancha yuqoriga ko‘tarilishiga 
olib keldi. Natijada ba’zi tijorat banklarida muammoli kreditlar salmog‘i oldingi yillarga nisbatan ancha oshib bu 
kreditlar bo‘yicha xalqaro talablardan yuqori bo‘lishiga olib keldi. Pandemiya sharoitida kredit to‘lovlari muddati-
ning uzaytirilishi natijasida bank tizimida muammoli kreditlar ulushi 0,6 foiz bandga oshib, 2022-yil boshiga 2,1 
foizni (5,8 trln. so‘m) tashkil etdi. Shundan, 17 foizi (961 mlrd. so‘m ) jismoniy shaxslarga to‘g‘ri keladi.

2-rasm: Iqtisodiyot tarmoqlariga ajratilgan kreditlar sifati12

9	 www.cbu.uz. O‘zbekiston Respublikasi Markaziy banki rasmiy sayti ma’lumotlari asosida tayyorlandi. 
10	 www.cbu.uz. O‘zbekiston Respublikasi Markaziy banki rasmiy sayti ma’lumotlari.
11	 sbu.uz. O‘zbekiston Respublikasi Markaziy banki rasmiy sayti ma’lumotlari asosida tayyorlandi.
12	 cbu.uz. O‘zbekiston Respublikasi Markaziy banki rasmiy sayti ma’lumotlari asosida tayyorlandi. 

Bu borada ayniqsa ipoteka kreditlari ulushi 42 foizni, iste’mol kreditlari 20 foizni, mikroqarzlar 14 foizni, 
muammoli kreditlarning tarkibida iqtisodiyot tarmoqlari kesimida sanoatning ulushi 28 foizni tashkil etdi. Kredit 
qarzdorlikni qaytarishda muammoga duch kelgan mijozlarning 2022 yil yakuniga qadar o‘z vaqtida so‘ndir-
ilmagan kreditlari bo‘yicha penya va jarimalar hisoblamaslik hamda ehtimoliy yo‘qotishlarga qarshi zaxiralar 
shakllantirmaslik choralarining ko‘rilishi ham kreditning ijtimoiy ahamiyati kuchayayotganligidan darak beradi. 

X U L O S A  V A  T A K L I F L A R
●	 bizning fikrimizcha, tijorat banklarida kredit jarayonlarini tashkil etish va kredit siyosati monandligini 

ta’minlash ishlarini takomillashtirish lozim; 
●	 kreditlar va aktivlari sifatining tasniflash va bunda muammoli kreditlar, kredit risklari kelib chiqish sabab-

larini o‘rgangan holda yondashuvni shalddantirishga e’tibor berish maqsadga muvofiq;
●	 kreditlash operatsiyalarini tashkil qilishda “kreditlarning sifati darajasi”ni aniqlash va hisoblash bo‘yicha 

alohida me’yoriy hujjat qabul qilinishi lozim;
●	 kreditlar bo‘yicha ularning risk darajasini baholashning yangi usullarini qilish va risk darajasiga qarab 

kreditlar sifati baholanishi hamda ularga zaxiralar yaratishi lozim;
●	 kreditlar sifatini doimiy monitoring cbu.  uz. O‘zbekiston Respublikasi Markaziy banki rasmiy saytini 

takomillashtirish choralarini ko‘rish maqsadga muvofiq bo‘ladi deb o‘ylaymiz. 

